
A2B6 қосылыстары бүгінде оптоэлектроника, наноэлектроника және инфрақызыл 

технологиялар үшін перспективалы материалдар болып қала береді. A2B6 жартылай 

өткізгіштерін кремний технологиясына енгізудің перспективалы әдісі SiO2/Si трек үлгілерінде 

сәйкес материалдардың нанокристалдарын өсіру болып табылады. A2B6 халькогенидтеріне 

негізделген нанокристалдардың бірі ZnSe болып табылады, ол сызықты емес жоғары 

оптикалық сезімталдыққа ие, бұл оны жақын ИҚ диапазонында ультра қысқа лазерлік 

импульстарды генерациялау үшін пассивті оптикалық бекітпелер үшін материал ретінде 

пайдалануға мүмкіндік береді. 

Мырыш селениді (ZnSe) – 2,7 эВ тыйым салынған зоналы ашық сары бинарлы 

қосылысы (II-VI) бар жартылай өткізгіш [1]. Тыйым салынған зоналы, жоғары жарық 

сезімталдығы және төмен меншікті кедергісі секілді қасиеттері оптикалық құрылғылар үшін 

өте тартымды. ZnSe екі кристалды түрде болады; мырышты қоспа (кубты) және вюрцит 

(гекасагональды), ондағы кубтық фаза тұрақты болып саналады. ZnSe-нің тік және кең тыйым 

салынған зонасының арқасында оптоэлектрондық құрылғыларда жоғары қуатты лазерлік 

терезе [2], инфрақызыл сенсорлар [3], жарық шығаратын диодтар [4] және көк диодты 

лазерлер [5] ретінде пайдалануға жарамды. Өткізу коэффициенті жоғары болғандықтан ZnSe 

күн батареяларында терезе қабаты ретінде де қолданылады [6]. ZnSe қолданудың бұл кең 

мүмкіндіктері соңғы онжылдықтарда мырыш селениді жұқа қабықшасын зерттеудің дамуына 

әкелді. 

Зерттеудің өзектілігі тректі темплэйтті пайдалана отырып, жаңа нанокластерлерді 

алумен байланысты болып отыр. 

Нанокластерлерді алудағы әдістерінің бірі темплэйтті синтез әдісі болып табылады. 

Темплэйтті синтез салыстырмалы түрде қарапайым және оңай процедура, соның әсерінен өте 

күрделі наноматериалдарды жасау кез келген зертханаға қол жетімді болды [7]. 

Мақалада [8] Si субстратында нанокеуекті SiO2 алудың нәтижелері ұсынылған SiO2/Si, 

Zn наноарналарға орналастырылған. Нанокеуекті SiO2/Si, DC-60 үдеткішінде 132 Xe жылдам 

ауыр иондарымен сәулелендіру арқылы алынған (Астана, Қазақстан). Бүгінгі таңда a-SiO2/Si-

n тректі темплэйті арқылы энергиясы 200 МэВ болатын Xe иондарымен сәулеленген ZnSe2O5 

нанокристалдары алынды [9-10]. 

Біздің мақсатымыз – темплэйтті синтез әдісі арқылы ZnSe нанокристалдарының 

түзілуін және олардың негізгі қасиеттерін, құрылымын және морфологиясын зерттеу. 

Қолдану саласы: газ датчиктері, ионизациялық сәулелену детекторлары, опто- және 

наноэлектроника жүйелері. 

a-SiO2/Si-n құрылымы кремний субстратын 900°С температурада ылғалды оттегі 

атмосферасында термиялық тотығу арқылы алынды. 

Xe иондарымен сәулелендірілген SiO2/Si құрылымдарының беткі морфологиясын 

анықтау үшін тотыққан кремний субстраты химиялық өңдеуге ұшырады. 

Үлгілерді химиялық өңдеу бөлме температурасында 0,05 г палладий қосып, HF 4% 

сулы ерітіндісінде 10 минут бойы жүргізілді. 

ZnSe тұндыру үшін қолданылатын химиялық заттар: ZnCl2, гидразингидрат (H6N2O), 

аммиак (NH4OH), натрий гидроксиді (NaOH), Na2SO3 (натрий сульфиті), Se (селен), (натрий 

селеносульфаты) Na2SeSO3 (25ммоль/л). 

1- суретте химиялық тұндырудан кейінгі ZnSe темплэйттерінің беткі морфологиясы 

көрсетілген.  

 

 
1-сурет. Химиялық тұндырудан кейін ZnSe беткі СЭМ кескіні 

 

Рентгендік құрылымдық талдау Miniflex 600 Rigaku SmartLab рентген 

дифрактометрінде жүргізілді. 

Рентгендік құрылымдық талдауды зерттеуде кубтық кристалдық құрылымы және 

216:F-43m кеңістіктік тобы бар ZnSe нанокристалдарының түзілуін көрсетті. Алынған 

мәліметтерге сәйкес зерттелетін үлгі кубтық фаза (сфалерит), F-43m (216) кеңістіктік 

сингониясы бар кристалдық құрылым болып табылады. Үлгі үшін Миллер индекстері (220), 

(311), (222) болатын жазықтықтар байқалады. 

Демек, мырыш селенидінің нанокристалдары кремний субстратында сулы-сілтілі 

ортада химиялық тұндыру әдісі арқылы алынды. 

Аннотация. Золь-гель әдісіне негізделген технологияның көмегімен 4-6 нм кадмий 

сульфидінің нанокристалдары синтезделеді. Жұтылу және люминесценция спектрлерінде 

кванттық өлшемді әсер айқын көрінеді. Нанокристалдардың мөлшері азайған сайын 

люминесценция спектрлері, жұту спектрлері қысқа толқынды аймаққа ауысады. 

Люминесценция спектрлері 450 нм-ден 800 нм-ге дейінгі спектр аймағында кең жолақтар 

болып табылады. 

Түйін сөздер: нанокристалдар, кадмий селениді, оптикалық жұтылу спектрі, 

фотолюминесценция спектрі, кванттық өлшем әсері. 

